
    Qeyri - xətti optikanın nailiyyətlərindən biri də fotoelektonikanın inkişafı ilə 
bağlıdır. Qeyri – xətti optikanın metodları vasitəsilə fotonların hərəkətini izləmək və 
nəzarət etmək mümkündür. Eyni zamanda fotonlardan informasiya daşıyıcısı kimi 
istifadə edilməsi, optik informasiya sistemlərində vacib nüanslardan biridir. Burada 
kütləvi informasiya vasitələrində tezlik çevrilmələri xüsusi yer tutur. Optik super 
qəfəsdə eyni zamanda bir çox dalğa uzunluqlarında koherent şüalanma generasiyası 
meydana gələ bilər [1-3] Belə strukturlarda, işıq şüalanması vasitəsilə süni strukturların 
optik xüsusiyyətlərini dəyişməklə tənzimləmək mümkündür.  

İşdə lazer dalğaları arasında ardıcıl kvazisinxron qarşılıqlı təsir öyrənilir və təhlil 
olunur. İşin birinci mərhələsində üçtezlikli lazer dalğalarını təhlil edərkən aşağıdakı 
qısaldılmış tənliklərdən istifadə olunmuşdur [3]: 

Burada A1- ω tezlikli fundamental dalğanın kompleks amplitudur. A2- ikinci harmonik 
dalğanın kompleks amplitudur, A3 - üçüncü harmonik dalğanın kompleks amplitudur. 
β2,3 - qeyri-xətti əlaqə əmsallarıdır, σj – ωj tezliklərinə uyğun olaraq udma əmsallarıdır. 

β2=2πω2  /cn2,  β3=2πω3  /cn3, 

 Mühitin refraktiv indeksi dispersiya ilə əlaqədar olaraq, qarşılıqlı dalğalar müxtəlif 
faza sürətlərində olurlar. Nəticədə, dalğaların mühitdə yayılmasında dalğalar arasında 
faza uyğunsuzluğu yaranır ki, bu da tezlik çevrilməsinin səmərəliliyini azaldır. Bu 
arzuolunmaz faktı aradan qaldırmaq üçün optik qəfəs parametrləri ilə əlaqəli 
subharmonika üçün kvazisinxron uyğunluq şərtlərini yerinə yetirmək lazımdır. Qeyd 
etmək lazımdır ki, optik qəfəsdəki parametrlərin hesablanmasının düzgünlüyü, qeyri-
xətti proseslərin səmərəliliyinə təsir göstərir. Xüsusilə, bir superqəfəs yaradılarkən üç 
optik tezliyin hər birində refraktiv indekslərin qiymətlərinin dəqiqliyinə diqqət 
yetirilməsi vacib məsələlərdən biridir.  

Bu tədqiqatdan öncə kvazisinxronizm şərtləri, sabit amplitud yaxınlaşmasında 
qeyri-xətti proseslərin təhlili əsasında əldə edilmişdir. Bu şərtlər daha dəqiq sabit 
intensivlik yaxınlaşmasının [4] nəticələri ilə fərqlənir. Dəyişikliklər, qarşılıqlı 
dalğaların fazasında meydana gəlir, burada kvadrat kök altında 2Г2 , əlavə parametrin 
nəzərə alınması vacibdir, harada  

Beləliklə, təqdim olunan işdə qarşılıqlı təsirdəki üç dalğa fazalarının optik 

superqəfəs boyunca tezlik çevrilmələrinə təsiri araşdırılır. Optik superqəfəsin 
modulyasiya periodları isə sabit intensivlik yaxınlaşmasında hesablanmışdır. 

